Uz dokazan potencijal za inovacije, mladi su nasa najbolja prilika za ulaganje
Ne postoji kristalna kugla koja ¢e prorec¢i buducnost, ali je kristalno jasno da ce ukljucivanjem
mladih u donosenje odluka region imati bolju buducnost

U martu sam pripremao selidbu iz Pristine u Sarajevo gdje sam dobio novi posao kao voda tima
projekta ,,Omladinska laboratorija Zapadnog Balkana®, koji je nedavno poceo sa radom, a koji
realizuje VijeCe za regionalnu saradnju (RCC) i finansira Evropska unija (EU). Dok sam se
pakovao nisam ni pomislio da ¢e pandemija u potpunosti promijeniti moje planove, i to drasti¢no
U roku od nekoliko sati sve se promijenilo, od jednostavnih savjeta da se peru ruke i ne dodiruje
lice do zatvaranja svega, osim osnovih stvari. Aerodroma i granica takoder. I tako sam novi
posao poceo preko interneta, prilagodavajuci tocak Zivota, kao i svi drugi, novom, nepoznatom
terenu.

Sirom svijeta ljudi su davali sve od sebe da se prilagode novoj ,,normalnosti®. Ali ono §to me je
najviSe zadivilo bila je brzina, inicijativa i inovativnost koju su mladi ljudi pokazali u samo
nekoliko dana od izbijanja pandemije koja nam je donijela izolaciju.

Mladi su se prilagodili

Zivot nije ni statitan ni nepromjenjiv. Pametni mladi ljudi su se brzo prilagodili uéenju na
daljinu, pronasli su nove nacine da se medusobno povezu u novim okolnostima 1 umjesto da se
povuku ili podlegnu strahu oni su se angazovali i postali dio rjeSenja svojim inicijativama
solidarnosti, pravljenjem softverskih aplikacija, i na brojne druge nacine.

Svi smo ih vidjeli kako se okupljaju i koriste 3D Stampace na svojim fakultetima za pravljenje
vizira i zastitnih maski. Neki su otiSli tako daleko da su napravili i jednostavan respirator, prijeko
potreban u ovakvim vremenima.

U Srbiji se grupa od 200 volontera okupila na Facebook-u i pocela sa pravljenjem zastitnih vizira uz pomo¢ 3D Stampaca koje doniraju
medicinskom osoblju;

Student druge godine fakulteta je u Bosni i Hercegovini sa svojom tek osnovanom malom firmom poceo sa 3D Stampanjem vizira koje donira
medicinskom osoblju;

Isto vazi i za Sjevernu Makedoniju i Crnu Goru gdje mladi koriste tehnologiju da medicinske radnike opreme onom opremom koja im
nedostaje;

Masinski fakultet u Tirani je sa projektom 3D Imp-Act zapoceo sa pravljenjem zastitnih kaciga za bolnice;

Firma Formon sa Kosova , koja se bavi proizvodnjom 3D Stampaca, otisla je korak dalje i napravila jednostavan respirator, dok je biciklisticka

turisticka grupa u Gracanici odlucila da svoja bicikla bolje iskoristi, pa su napravili internetsku platformu gdje ljudi mogu naruciti potrebstine za
domacinstvo koje onda njihovi volonteri biciklima dostavljaju, pomaZzuci tako onima kojima je potrebno.

Mladi su odgovorili na novu situaciju, brzo joj se i prakticno prilagodavajuéi. Pokazali su
spremnost da pomognu svojim drustvima kojima je to bilo potrebno, ¢ak iako je samo 2 odsto
njih zadovoljno situacijom u svojoj ekonomiji. Zapanjujuc¢ih 71 odsto mladih razmislja o odlasku
u inostranstvo da rade, a njih jo$ 10 odsto i dalje razmatraju ovu mogucénost. Zasto? Jednostavno
zato §to je 51 odsto mladih ljudi zabrinuto zbog zaposlenja, 37 odsto je zabrinuto zbog
ekonomske situacije, a njih 28 odsto zbog korupcije.

* Ovaj naziv ne prejudicira stavove o statusu i u skladu je sa Rezolucijom Vije¢a sigurnosti UN-a 1244 i Odlukom Medunarodnog suda pravde o
kosovskoj deklaraciji 0 nezavisnosti.



Ovo su svjezi podaci, prikupljeni u okviru redovnog godiSnjeg istrazivanja gradana regiona koje
provodi Vijeée za regionalnu saradnju, Balkanski barometar za 2020. Uprkos svim brigama
mladi su poceli koristiti svoje ideje, znanja i vjeSine da proizvode zastitnu medicinsku opremu,
organizuju akcije solidarnosti da pomognu drugima.

Cinjenica da je region izuzetno skroman po pitanju javnih investicija u istrazivanja i inovacije, sa
prosjecno samo oko 1 odsto BDP-a, nije zaustavila mlade ljude, koji ¢ine 21 odsto ukupnog
stanovniStva na Zapadnom Balkanu, da se otisnu u ove nepoznate vode i pronadu inovativna
rjeSenja za drusStva da izravnaju krivu Sirenja virusa korona i pomognu u spasavanju zivota. TO je
imalo uticaja i na motivaciju kao takvu, §to je bilo vazno u ovim trenucima. ,,Odrasli“ su
konac¢no odobrili Zivot na internetu i inovativni online pristupi su postali pozeljni.

Vrijeme je da druStvo podrzi mlade

Postoji, medutim, Sirok konsenzus da ¢e sve ekonomije u regionu dozivjeti pad i preduzeéa ¢e
smanjiti broj radnika, Sto ¢e u velikoj mjeri uticati na mlade ljude, jer mnogi od njih joS uvijek
nisu razvili konkretne vjestine, a nemaju ni ustedevine. U isto vrijeme opstanak poslovnih
subjekata ¢e umnogome zavisiti od njihovih inovativnih na¢ina razmisljanja i sposobnosti da
brzo prigrle promjene. Mladi su nam svima pokazali potencijal za inovacije kada dodu teska
vremena i jo§ jednom dokazali da su najbolja prilika za ulaganje.

Nadamo se da ¢e prilikom poduzimanja mjera da se izravna kriva pandemije, obezbjedivanja
paketa pomo¢i 1 drugih mjera za ublazavanje uticaja pandemije na ekonomiju, zaposlenost,
obrazovanje, druStveni Zivot i druge dimenzije, vlasti prepoznati snagu i ja¢inu mladih i poceti
donositi prilagodene nove mjere da se sprijeci odlazak mladih u inostranstvo u potrezi za boljom
buduénosti. Zajedno sa mladim ljudima vlasti mogu premostiti jaz i iskoristiti ovu priliku da
mladi postanu stalni akteri u rjeSavanju pitanja od javnog interesa, ukljucujuci i potrebe mladih.

Vidjeti kako se mladi prilagodavaju, kao i njihov potencijal kada im se da prostora, trebalo bi
doprinijeti shvatanju znacaja njihovog angazovanja u donoSenju odluka. Usred svih novih
promjena pronasli su nacin da se prilagode. Otporan su i neprocjenjiv dio zajednice. Pomoc¢ je,
medutim, dvosmjerna i s obzirom na to moramo naci nacina da tokom i nakon ove pandemije
osiguramo da se na mlade ne gleda samo kao na buduénost, ve¢ kao i na sadasnjost. Nacin da
osiguramo da su oni dio odluka koje ih se ticu, i to ne samo zato Sto je to napisano u nekoj
strategiji ili propisano zakonom, ve¢ zato §to oni imaju posebne potrebe, a njihova ukljucenost
donosi promjene.

I tu dolazimo do sustine mog rada, Vije¢e za regionalnu saradnju se ukljucilo i prakti¢no i
strateSki. Prakti¢no tako $to smo mladim ljudima dali viSe prostora u nasem timu i jaci glas da
kazu $ta im je potrebno i kako vide da se stvari razvijaju. Strateski kroz provodenje projekta
Omladinska laboratorija Zapadnog Balkana koji radi na pruzanju mogucnosti mladima da
ucestvuju u donoSenju odluka u cijelom regionu i unaprjedenju cjelokupnog drustveno-
ekonomskog okruzenja i mobilnosti mladih na Zapadnom Balkanu.

Ne postoji kristalna kugla koja ¢e prore¢i buduénost, ali je kristalno jasno da ako postoji
odgovaraju¢i odgovor na pitanja mladih, kao 1 ve¢a ukljucenost mladih u donoSenje odluka,
region ¢e imati bolju buduénost.



